
BUDJET TASHKILOTLARIDA TUZILADIGAN 
MOLIYAVIY HISOBOTLARNING AXBOROT 
IMKONIYATLARINI KENGAYTIRISHNING 
AMALIY JIHATLARI

Norqulova Qutlug‘nigor Oloviddinovna
abdurazoqovaqutlugnigoor@gmail.com 

Annotatsiya: Ushbu tezis budjet tashkilotlarida tuziladigan moliyaviy hisobotlar va ularning axborot imkoniyatlarini 
kengaytirish bo‘yicha amaliy chora-tadbirlarni tadqiq etishga bag‘ishlangan. Asosiy maqsad O‘zbekiston Respublikasi 
budjet tashkilotlarida moliyaviy hisobotlarni yuritish va tahlil qilish jarayonlarini raqamlashtirishning afzalliklari hamda 
kamchiliklariga e’tibor qaratishdan iborat. Shuningdek, muallif moliyaviy hisobotlarning axborot imkoniyatlarini 
kengaytirishda xorij tajribasidan foydalanish masalasida ham fikr bildirgan.

Kalit soʻzlar: moliyaviy hisobot, budjet tashkiloti, budjet hisobi, buxgalteriya hisobi, moliya yili, budjet hisobi standartlari.

Abstract: This thesis is devoted to the study of financial statements prepared in budgetary organizations and to practical 
measures aimed at expanding their informational capabilities. The main objective is to focus on the advantages and 
disadvantages of digitizing the processes of maintaining and analyzing financial statements in the budgetary organizations 
of the Republic of Uzbekistan. In addition, the author discusses the use of international experience in enhancing the 
informational capacity of financial statements.

Key words: financial statements, budgetary organization, budgetary accounting, accounting, fiscal year, budgetary 
accounting standards.

Аннотация: Данный тезис посвящён исследованию финансовой отчётности, составляемой в бюджетных 
организациях, и практическим мерам по расширению её информационных возможностей. Основная цель 
заключается в акцентировании внимания на преимуществах и недостатках цифровизации процессов ведения и 
анализа финансовой отчётности, составляемой в бюджетных организациях Республики Узбекистан. Кроме того, 
автор в рамках данного исследования рассматривает вопрос использования зарубежного опыта в расширении 
информационных возможностей финансовой отчётности.

Ключевые слова: финансовая отчётность, бюджетная организация, бюджетный учёт, бухгалтерский учёт, 
финансовый год, стандарты бюджетного учёта.

K I R I S H
Budjet tashkilotlarining moliyaviy hisobotlari davlat mablag‘larining samarali va maqsadli sarflanishini 

ko‘rsatadigan muhim hujjatlardir. Ushbu hisobotlar nafaqat budjet tashkilotining moliyaviy holatini aks ettiradi, 
balki davlat moliyasini boshqarish va nazorat qilishda ham asosiy axborot manbai hisoblanadi. Shunday ekan, 
moliyaviy hisobotlarning axborot imkoniyatlarini kengaytirish zamonaviy boshqaruvda samaradorlikni oshirish 
uchun juda muhimdir. Budjet tashkilotlarida moliyaviy hisobotlarning axborot imkoniyatlarini kengaytirish, 
birinchi navbatda, hisobotlarning aniqligi, shaffofligi va foydaliligi bilan bog‘liq muhim omildir.

Quyidagi amaliy jihatlar moliyaviy hisobotlarning axborot imkoniyatlarini kengaytirishga yordam beradi:

1-rasm. Hisobot shakllarini xorij tajribalari asosida takomillashtirish

Xorijiy standartlarga asoslangan budjet hisobi standartlarini takomillashtirish: budjet tashkilotlarida xorijiy 
(IPSAS) standartlarga asoslangan budjet hisobi standartlari talablari asosida choraklik va yillik moliyaviy 
hisobotlar tuziladi. Bu esa barcha budjet tashkilotlarida yagona moliyaviy hisobot shakllarining amalda 
qo‘llanilishini ta’minlaydi. Bundan tashqari, xorijiy standartlarga asoslangan moliyaviy hisobotlarning axborot 
imkoniyatlari kengroq bo‘lib, ular budjet tashkilotining moliyaviy holatini chet ellik hamkorlar uchun ham 
tushunarli bo‘lishiga imkon beradi.

Interaktiv hisobotlar: elektron shakllarda tayyorlanadigan interaktiv hisobotlar UzASBO dasturiy majmuasida 
tayyorlanadi, taqdim etiladi va tasdiqlanadi. Elektron shakllarda tayyorlanadigan interaktiv hisobotlar (MS Excel 
va MS Word) foydalanuvchilarga turli xususiyatlar bo‘yicha filtrlar va tahlillarni amalga oshirish imkoniyatini 
beradi.

Moliyaviy tizimlarni raqamlashtirish: budjet tashkilotlarining moliyaviy hisobotlari an’anaviy qog‘oz shaklida 
ko‘plab vaqt va resurslarni sarflaydi. Elektron tizimlarga o‘tish hisobotlarni yaratish va tahlil qilish jarayonini 
avtomatlashtiradi. Hozirgi kunda UzASBO dasturiy majmuasi orqali budjet tashkilotlarida moliyaviy hisobotlar 
elektron tarzda tuziladi. Bu esa moliyaviy hisobotlardagi axborot shaffofligini va aniqligini oshiradi. So‘nggi 
kunlarda amalga oshirilgan islohotlar natijasida UzASBO dasturiy majmuasi yangilandi va ko‘plab yangi 
imkoniyatlar dasturiy majmuada paydo bo‘ldi. Bu yangilanish, o‘z navbatida, nafaqat moliyaviy hisobotlardagi 
axborotlarning aniqligini oshirishga yordam beradi, balki boshqa amalga oshirilgan operatsiyalar va 
harakatlarning ham hisob-kitob ishlarini osonlashtiradi.

Tezkorlik va samaradorlik: budjet tashkilotlarining buxgalteriya bo‘limida bosh hisobchi boshchiligida 
yordamchi hisobchilar o‘rtasida ish taqsimoti to‘g‘ri olib borilishi kerak. Bosh hisobchi buxgalteriya xodimlari 
uchun xizmat vazifalarini har bir xodim uchun alohida belgilaydi. Buxgalteriyada xizmat vazifalari funksional 
belgilarga qarab taqsimlanadi, ya’ni xodimlarning har bir guruhiga yoki alohida bir xodimga ishning hajmiga 
qarab, ma’lum bir soha biriktiriladi. Chet davlatlar tajribasiga e’tibor bersak, har olti oyda yordamchi hisobchilar 
o‘z vazifalarini iqtisodiy jihatdan o‘zgartirib turishar ekan. Masalan, ish haqi va unga tegishli to‘lovlarni 
hisoblaydigan hisobchi olti oydan so‘ng TМZ va asosiy vositalarni hisob-kitobi bilan shug‘ullanar ekan. Albatta, 
bu kabi o‘zgartirishlar hisobchilarning har taraflama ko‘proq bilimlarni egallashiga va tajribasining oshishiga olib 
keladi. Bundan ko‘rinib turibdiki, sohaning mutaxassisiga aylangan har qanday hisobchi moliyaviy hisobotlarning 
aniqlik darajasining oshishiga sababchi bo‘ladi.

Hisob-kitob ishlarining monitoring: buxgalteriya hisobchilari tomonidan buxgalteriya hujjatlarini o‘z vaqtida 
va to‘g‘ri rasmiylashtirilishi hamda amalga oshirilayotgan operatsiyalarning qonuniyligi, budjet mablag‘lari, 
shuningdek, budjetdan tashqari mablag‘larning xarajatlar smetasida ko‘zda tutilgan muayyan maqsadlarga 
to‘g‘ri sarflanishi, pul mablag‘lari va moddiy qimmatliklarning butligi ustidan muntazam nazorat qilinishi zarur. 
Bundan tashqari, smeta ijrosi jarayonida vujudga keladigan yuridik va jismoniy shaxslar bilan olib boriladigan 
hisob-kitoblarning o‘z vaqtida amalga oshirilishi, pul mablag‘lari, hisob-kitoblar va moddiy qimmatliklar, 
shuningdek, boshqa aktivlar va majburiyatlarni inventarizatsiya qilishda qatnashish, inventarizatsiya natijalarini 
o‘z vaqtida va to‘g‘ri rasmiylashtirish hamda ularni buxgalteriya hisobida aks ettirish chorak so‘ngida moliyaviy 
hisobotlarning tez va aniq tuzilishiga sabab bo‘ladi.

X U L O S A  V A  T A K L I F L A R
Keltirilgan tadqiqot natijalari shuni ko‘rsatadiki, budjet tashkilotlarida moliyaviy hisobotlarning axborot 

imkoniyatlarini kengaytirish davlat moliyasini boshqarish samaradorligini oshirishda muhim omil hisoblanadi. 
Moliyaviy hisobotlarning aniqligi, shaffofligi va foydaliligi davlat mablag‘larining maqsadli sarflanishi ustidan 
nazoratni kuchaytiradi hamda boshqaruv qarorlarini qabul qilishda ishonchli manba bo‘lib xizmat qiladi.

Umuman olganda, budjet tashkilotlarida moliyaviy hisobotlarning axborot imkoniyatlarini kengaytirish 
bo‘yicha amalga oshirilayotgan raqamlashtirish jarayonlari, hisob-kitob ishlarining monitoringini kuchaytirish, 
inventarizatsiya va ichki nazorat mexanizmlarini takomillashtirish hisobotlarning sifat darajasini oshirishga, 
ularning tezkor va aniq tayyorlanishiga, eng muhimi, davlat moliya tizimida samaradorlikni ta’minlashga olib 
keladi.

